
A) NORMAS XERAIS  

1) Para facerse socia da ANPA é preciso pagar a cota de familia socia. A data límite para pagar a cota de familia 

socia é o 15 de outubro. Por causas imprevistas, as familias poderán facerse socias e anotarse aos servizos ao 

longo do curso, aínda que o acceso a estes estará condicionado pola existencia de prazas libres no momento de 

inscrición. Terase en conta a data de pagamento para comezar a facer uso dos servizos ou para a incorporación, 

de ser o caso, na lista de agarda. 

2) A cota é anual e única por familia. Cada curso avaliarase a necesidade da súa revisión para adaptarse á situación 

económica de cada momento.  

3) Para unha mellor organización, durante o desenvolvemento das actividades e dos servizos que ofrece a ANPA 

non se permitirá o acceso das familias ao pavillón, ao interior do colexio, do comedor da ANPA ou da Escola de 

Hostalería, salvo causa de forza maior. Tampouco se permitirá tirar fotografías ou realizar gravacións dos 

menores.  

4) Fóra do horario escolar, o alumnado deberá estar nas zonas habilitadas para o uso da ANPA. De precisar 

acceder ás súas aulas por calquera motivo, deberán poñerse en contacto con algún responsable do centro.  

5) O servizo madruga realizarase no comedor e no salón de actos do centro. O servizo de comedor faise en dous 

espazos. As nenas e nenos de educación infantil, e aqueles con alerxias e intolerancias alimentarias fará uso do 

comedor do centro. As alumnos e alumnos de primaria xantarán en Hostalaría.  

6) Para unha mellor organización dos servizos e sempre que se trate dun día puntual, pregamos ás familias que 

comuniquen a non asistencia ás actividades desenvolvidas pola ANPA, especialmente ao servizo do comedor. 

A non asistencia aos servizos non xera dereito á devolución dos importes.  

7) Todo o alumnado debe ser recollido, no horario establecido, pola nai, pai ou titor legal que figure no 

formulario de inscrición. No caso de que os nenos e nenas vaian ser recollidas por outras persoas que non 

sexan a nai, o pai ou o titor legar será preciso que previamente se presente a correspondente autorización 

debidamente asinada. A persoa autorizada deberá mostrar o DNI á coordinadora no momento de recoller ao 

neno ou nena.  

8) O alumnado de sexto de Primaria poderá saír do centro sen acompañamento se con anterioridade o solicitaron 

no Centro Escolar e presentaron a autorización correspondente asinada pola familia. A coordinadora poñerase 

en contacto coa familia para confirmar que o neno ou nena pode abandonar o centro escolar.  

9) De poñerse enfermos (febre, vómitos, diarrea...) durante o horario do servizo madruga, do comedor, nas 

actividades, ou na ludoteca, deberán vir recollelos o antes posible para evitar situacións incómodas para os 

propios nenos e nenas.  

10) No caso de alerxias ou intolerancias alimentarias, enfermidades, lesións ou outras circunstancias 

relevantes que afecten ou poidan afectar á saúde, aos hábitos alimentarios do neno ou da nena ou que dean 

lugar a algún tipo de necesidade ou coidado especial deberán comunicarllo á coordinadora da ANPA. Cada 

caso será analizado individualmente para valorar se pode participar nos servizos ofrecidos. No caso de alerxias 

ou intolerancias alimentarias será obrigatoria a presentación dun certificado médico.  

11) Co fin de evitar posibles conflitos ou perdas, non está permitido traer ningún xoguete a ningunha das 

actividades ou servizos ofertados pola ANPA.  

12) Non se admitirá ningunha falta de respecto cara ao persoal da ANPA, ao persoal de Hostalaría ou a 

outros compañeiros ou compañeiras. Os insultos, pelexas ou conflitos entre o alumnado será obxecto de 

anotación no Libro de Incidencias. Se a gravidade do feito o require, poderá realizarse unha advertencia por 

escrito á familia. En todo caso, será obxecto de advertencia por escrito á familia todas aquelas incidencias 

relacionadas coa falta de respecto cara ao persoal da ANPA, xa se trate de insultos ou malos xestos, 

enfrontamentos directos, actos encamiñados a minar a autoridade ou desobediencia directa das indicacións. 

Tamén serán comunicadas por escrito todas as incidencias relacionadas co acoso escolar, tanto físico como 

psicolóxico, ou con actos ou vexacións por razón de raza, sexo, relixión ou nacionalidade. Tampouco serán 

admitidas as faltas de respecto do persoal cara aos usuarios e usuarios dos servizos ofrecidos pola ANPA.  

13) O mal comportamento reiterado implicará a perda do dereito a asistir a todos os servizos prestados pola 

ANPA durante un período de tempo que se determinará en cada caso concreto, dependendo da gravidade dos 

feitos. Realizaranse até un máximo de tres advertencias que serán comunicadas por escrito ás familias.  

14) Aquelas persoas que non teñan os seus pagamentos ao día, non serán admitidas ao mes seguinte. As 

familias debedoras de actividades extraescolares, de cotas de comedor, de socio ou de matrícola de cursos 

anteriores non poderán inscribir a novos membros até poñerse ao día cos pagamentos atrasados. Tratarase de 

forma individual calquera impago que sexa consecuencia dunha situación económico-laboral desfavorable, 

buscando sempre algunha a solución menos lesiva para as familias.  

 

B) HORARIOS.  

1) É importante que se respecten os horarios de chegada e de recollida.  

2) Os nenos e nenas que almorcen no servizo madruga deberán estar no local da ANPA antes das 8:20 para que 

lles dea tempo a almorzar con tranquilidade. O resto chegará obrigatoriamente antes das 8:30  

3) Os usuarios que queden ao comedor, serán recollidos a partir das 15:45 e até as 16:30. Os de infantil sairán pola 

porta principal do Centro mentres que o alumnado de primaria será recollido na zona do pavillón. Haberá unha 

monitora ou monitor que supervisará a recollida e ao que deberán dirixirse antes de levar ao neno ou nena.  

4) O horario é orientativo, podendo producirse atrasos ou adiantos sobre o horario establecido no caso de que os 

nenos e nenas non estean listos ou se produza algunha incidencia na prestación dos servizos.  

5) O alumnado de primaria que non sexa recollido e que non teña actividade ese día será dirixido á Biblioteca do 

centro. O alumnado de infantil será dirixido á Ludoteca, sendo necesario que nestes casos se abone o servizo 

(cobrarase sempre que a recollida sexa despois das 16:40).  

6) O horario de recollida das actividades é ás 18:30, de luns a xoves. Unha vez chegada esta hora, se ninguén 

recolle á nena ou neno procederase á chamar aos pais, nais ou titores. Recoméndase deixar varios números de 

teléfono de persoas autorizadas ás que poder chamar, se é o caso. De non obter resposta, despois de tres intentos 

de contacto seguirase o protocolo establecido para os centros educativos, procedéndose entón a chamar á 

policía autonómica, que se fará cargo da situación.  

 

C) NORMAS COMEDOR e SERVIZO MADRUGA  

1) Por motivos de seguridade, as familias que fagan uso do servizo madruga deberán asegurarse de que a persoa 

encargada da recollida do neno ou nena se fai cargo dela.  

2) No caso de enfermidades puntuais (como gastroenterite,...) poden solicitar dieta branda ese mesmo día falando 

coa coordinadora antes das 9:30. Prégase, en todo caso, que as familias comuniquen á coordinadora a non 

asistencia ao comedor un día puntual. Estas non asistencias non darán lugar ao reembolso do servizo. De 

tratarse de enfermidades de longa duración ou outras circunstancias que supoñan a non asistencia ao comedor 

ou a madruga durante varios días deberán poñerse en contacto coa coordinadora para valorar a posible 

compensación no recibo do mes seguinte.  

3) Todos os nenos e nenas teñen que ter un neceser con cepillo e pasta de dentes, e co seu nome escrito nun sitio 

visible.  

4) Debido ás condicións singulares nas que se presta o servizo de comedor, pregamos a colaboración das familias 

para que tanto o traslado á Escola de Hostalaría como a prestación do servizo sexan o máis organizadas posible.  

5) Antes do inicio da comida, o alumnado deberá asearse e ir ao baño se o necesita. Para esta tarefa están 

habilitados os aseos da planta baixa do centro e do pavillón. O persoal da ANPA establecerá as quendas que 

sexan necesarias.  

6) O traslado á Escola de Hostalaría farase con orde e tranquilidade, sen empuxar aos compañeiros nin berrar.  

7) Atendendo ás necesidades do servizo e ás características dos usuarios, o persoal da ANPA distribuirá aos nenos 

e ás nenas nas mesas segundo o seu criterio. É importante ter en conta que o número de usuarios do comedor de 

Hostalaría é de 160, polo que para manter un ambiente tranquilo e relaxado será necesario seguir certas pautas 

de conduta. Entre os compañeiros de mesa falarase en voz baixa e durante a comida cada un permanecerá no 

seu sitio, procurando sentarnos correctamente para facilitar o traballo ao persoal de Hostalaría. 

8) Os nenos e nenas que acudan ao comedor deberán ter adquiridos os hábitos de educación e coñecemento 

adecuados á súa idade (utilización de garfos, respecto aos monitores e persoal de Hostalaría, coidado do 

material, comportamentos hixiénicos na mesa). Sobre todo, deben ter en conta que a hora do comedor non é 

para xogar do mesmo xeito que a comida non é un xoguete, polo que non se poden tirar restos de comida, pan 

ou auga a outras persoas nin ao chan. Dentro das posibilidades de cada un, procurarase que adquiran algúns 

hábitos como por exemplo empregar correctamente os cubertos, comer de xeito pausado pero continuo, recoller 

os cubertos e as sobras que poidan caerlles na mesa para o seu prato unha vez rematen de comer, non levantarse 

da mesa antes de que o indique a monitora. 

9) Despois do xantar os nenos e nenas deberán lavar os dentes, e aqueles que non teñan actividades serán 

recollidos antes das 16:30. Os de infantil estarán no patio cuberto (na parte de atrás do centro) e os de primaria 

na zona do Pavillón. 

 

D) NORMAS ESPECÍFICAS PARA ACTIVIDADES  

1) Anualmente informarase ás familias socias sobre as actividades que ofrecerá a ANPA, os prezos, os horarios, a 

maneira de inscribirse e o funcionamento das mesmas.  

2) A inscrición en máis dunha actividade por cada tramo horario só estará permitida no caso de non existir lista de 

agarda nalgunha das actividades que se queren simultanear.  

3) O comportamento nas actividades extraescolares debe ser de respecto cara aos monitores e aos seus 

compañeiros.  

4) As aulas e o material empregado deben coidarse, responsabilizándose as familias de calquera deterioro 

ocasionado por un uso inadecuado ou neglixente.  

5) No caso de entregar uniformes ou roupa deportiva, serán as familias as encargadas da súa custodia e coidado. 

Ao rematar o curso deberán devolvela, independentemente do seu estado. No caso de non devolución o alumno 

non será admitido para a actividade do ano seguinte.  

6) Os espazos empregados durante as actividades (aulas, pavillón, salón de actos, ludoteca) quedarán limpas, 

recollidas e en orden.  

7) O lugar de entrada e recollida das actividades para aqueles usuarios que non fagan uso do servizo de comedor 

será a porta principal da escola ou no pavillón, segundo a actividade. Serán recollidos polo monitor ou monitora 

da actividade na que participe, e ao finalizar serán entregados ás familias no mesmo lugar.  

8) As actividades extraescolares ofertadas pola ANPA poderán ser organizadas por empresas xestoras 

especializadas neste tipo de servizos, que serán as encargadas de coordinar e xestionar o desenvolvemento das 

mesmas.  

 

E) RESERVAS  

1) As reservas para os servizos prestados pola ANPA faranse na primeira quincena de xuño. Anualmente, e a 

través do correo electrónico e da páxina WEB da ANPA, informarase as familias sobre o prazo concreto e o 

modo de apuntarse. Aquelas solicitudes presentadas fora do prazo establecido serán tidas en conta unha vez 

feita a adxudicación de prazas inicial.  

2) A reserva do comedor e do servizo madruga é anual, para todos os días ou por días fixos (sempre os 

mesmos días da semana). Só no caso de quedar prazas libres despois da adxudicación inicial serán admitidas 

outras modalidades de uso.  

3) No mes de xullo comunicarase a adxudicación de prazas e, de ser o caso, a lista de agarda. Se por algún motivo 

é necesario facer cambios na reserva do comedor ou do servizo madruga, deberá facerse antes do 3 de 

setembro para os días do mes de setembro, e en todo caso antes do 18 de setembro para a reserva do resto do 

ano. Os días anulados serán postos a disposición daqueles usuarios que estean na lista de agarda.  

4) Feita a reserva definitiva, só están permitidos cambios puntuais nos servizos de comedor e madruga, 

avisando antes do día 20 do mes anterior ao cambio (para anular días en xaneiro é preciso avisar unha 

semana antes de que comecen as vacacións de nadal), o que permite non ter que aboar o servizo. Se os cambios 

son comunicados despois desa data, os importes terán que ser aboados polas familias aínda que non utilicen o 

servizo. Estes cambios puntuais refírense a imprevistos que non supoñan un cambio substancial respecto do 

reservado, e non poderán ser repetitivos e continuados ao longo do curso. No servizo de madruga poderase, 

previa consulta coa coordinadora, modificarse a opción con almorzo e sen almorzo.  

5) No caso de quedar prazas libres nos comedores, poderán ser solicitadas antes do 20 de cada mes poñéndose en 

contacto coa coordinadora da ANPA. 

6) Os días anulados non poderán ser reservados, e serán postos a disposición dos usuarios que estean na lista de 

agarda. 

7) A reserva de actividades é anual. A renuncia dunha actividade deberá ser comunicada por escrito antes do día 

15 para dar tempo a chamar ao primeiro usuario da lista de espera, no caso de existir. Non respectar este prazo 

pode dar lugar a ter que abonar a seguinte mensualidade. 

8) De maneira preferente, empregarase o enderezo electrónico da coordinadora da ANPA para comunicar 

calquera modificación ou baixa nos servizos ofertados pola ANPA. Insistimos na necesidade de facelo canto 

antes para que outras familias socias poidan acceder aos servizos naqueles casos nos que existan listan de 

agarda. 

 

F) ADXUDICACIÓN DE PRAZAS.  

Comedores e servizo madruga.  

1) O número de prazas ofertadas para o servizo de comedor son de 160 (Hostalería) e de 50 (comedor do centro). 

No servizo madruga dispomos de 65 prazas.  

2)  O comedor do centro, cuxo servizo é prestado por unha empresa de catering local, está orientado a atender a 

nenos e nenas de educación infantil e alerxias ou intolerancias alimentarias. A mesma empresa presta o servizo 

durante os períodos nos que a escola de hostalería estea pechada ou que por calquera outra circunstancia non 

poida prestar o servizo. No comedor de Hostalería xantará o alumnado de primaria.  

3)  No caso de que nalgún dos comedores sobren prazas, atendendo á idade dos nenos e nenas, e de conformidade 

coas familias, poderá modificarse a asignación do comedor que corresponda co ánimo de poder atender ao 

maior número de familias posible.  

4)  No caso de que a demanda de prazas no servizo, tanto de comedor como de madruga,  supere a oferta, 

aplicarase o seguinte baremo: 

1.º. Días de uso do servizo por usuario ao ano no ano anterior: 

 Entre 160 e 180 días - 10 ptos.; 140-160 días: 9 ptos.; 120-140 días: 8 ptos.; 100-120 días: 7 ptos.; 80-

100 días: 6 ptos.; 60-80 días: 5 ptos.; 40-60 días: 4 ptos.; 20-40 días: 3 ptos.; 0-20 días: 1 pto.  

2.º. Irmán/á usuario/a do servizo no curso anterior: 2 ptos.  

3.º. Familia socia durante o curso anterior: 1 pto.  

 

G) PAGAMENTOS  

1) Para participar en calquera actividade da ANPA será necesario pagar unha matrícula anual. O pagamento desta 

matrícula poderá ser considerada como cota de familia socia, sendo ambos pagos equivalentes e incompatibles 

na mesma familia.  

2)  Anualmente revisaranse os prezos dos servizos ofertados pola ANPA, así como a cota de socio e o importe da 

matrícula anual,  comunicándose ás familias os posibles cambios que se produzan.  

3)  Os recibos elabóranse a principios de mes e van nas mochilas dos nenos e nenas. Os pagos realizaranse entre os 

días 1 e 10 de cada mes e o xustificante de pago deberá enviarse ao correo electrónico da coordinadora da 

ANPA.  

4)  As empresas xestoras das actividades poderán establecer as súas propias fórmulas de pagamento, que en todo 

caso serán comunicadas pola ANPA aos usuarios no momento de abrir o prazo para anotarse ás actividades.  

TODOS OS IMPRESOS (Cota de socio/matrícula anual, comedor, madrugadores, actividades e autorizacións) poderán 

descargarse do Blog da ANPA (http://anpa-do-ceip-lamasdeabade.blogspot.com/ ) ou poñéndose en contacto coa 

coordinadora. No caso das actividades, serán as empresas xestoras as que faciliten aqueles impresos necesarios para a 

organización das súas actividades.  

A coordinadora da ANPA é Mamen.  

Tlfno. 662 382 294 (horario: 7:30 a 9:30 e de 13:30 a 18:30)  

Correo electrónico: coordinadoralamas@gmail.com  

Para poñerse en contacto coa xunta directiva para calquera queixa, suxestión ou dúbida sobre a organización e os 

servizos prestados pola ANPA poden empregar o correo electrónico anpaceiplda@gmail.com ou ben deixar o seu escrito 

no buzón da ANPA que está situado na entrada do centro.  

http://anpa-do-ceip-lamasdeabade.blogspot.com/

